
Dünya şöhrətli geoloq 
Mirəli Seyidəli oğlu 
Qaşqay 1907-ci il yan-
varın 7-də Gəncə şəhə-
rində anadan olmuşdur.
1912-ci ildə Gəncə gim-
naziyasında təhsil al-
mışdır. 1924-cü ildə 
Azərbaycan Politex-
nik İnstitutunun geo-
loji kəşfiyyat fakültə-
sinə daxil olmuşdur. 
O, 1930-cu ildə Zəylik 
alunit yatağının geoloji 
kəşfiyyat işlərinə rəh-
bərlik etmişdir. 1930-
1935-ci illərdə SSRİ 
Elmlər Akademiyası-
nın Petroqrafiya İnsti-
tutunun (Sankt-Peter-
burq) aspiranturasında 
təhsil almışdır. Moskva 
şəhərində SSRİ Elmlər 
Akademiyası Geologi-
ya Elmləri İnstitutunun 
ixtisas komissiyasının 
iclasında "İstisu mine-
ral bulaqlarının geo-
loji-petroqrafik və ge-
okimyəvi səciyyəsinə 
dair" mövzusunda na-
mizədlik dissertasiyası 
müdafiə etmişdir.
M.Qaşqay Azərbayca-
nın bir çox bölgələrində 
geniş geoloji tədqiqat 
işləri aparmış, filiz və 
qeyri-filiz faydalı qa-
zıntı yataqlarının ge-
ologiyasını və mine-
ralogiyasını hərtərəfli 
öyrənmişdir. Onun bir 
çox əsərləri, o cümlə-
dən “Dünya alunit ya-
taqlarının tədqiqi”nə 
dair ikicildlik əsəri 
ölkə geoloq-minero-
loqlarının masaüstü 
kitabına çevrilmişdir.
Akademik M.Qaşqay 
filiz əmələgəlmə pro-
seslərinin bir sıra fun-
damental problem-
lərini həll etmişdir. 
O, nəinki görkəmli 
alim, həm də bacarıq-
lı elm təşkilatçısı idi. 
M.Qaşqay 1938-ci ildə 

Geologiya İnstitutu-
nun təsisçilərindən 
biri olmuşdur. Onun 
təşəbbüsü və köməyi 
ilə Azərbaycan Dövlət 
Universitetində geolo-
ji coğrafiya fakültəsi, 
petroqrafiya, minera-
logiya və kristalloqra-
fiya kafedrası, geologi-
ya və faydalı qazıntılar 
muzeyi yaradılmışdır. 
Uzun illər ərzində aka-
demik M.Qaşqay Geo
logiya İnstitutunda 
filiz yataqlarının geo-
kimyası və mineralo-
kimyası şöbəsinə rəh-
bərlik etmiş və böyük 
məktəb yaratmışdır.
M.Qaşqay 1942-ci ildə 
"Azərbaycanın əsas və 
ultrahəssas süxurları 
sahəsində mineralo-
ji-petroqrafik tədqiqat-
lar" adlı doktorluq 
dissertasiyası müdafiə 
etmişdir.
1944-cü ildə M.Qaşqay 
"Qafqazın müdafiə-
sinə görə", 1946-cı ildə 
"1941-1945-ci illər Bö-
yük Vətən müharibə-
sində rəşadətli əməyə 
görə" medalları və 
“Qırmızı Əmək Bayra-
ğı" ordeni ilə mükafat-
landırılmışdır.
M.Qaşqay 1945-ci ildə 
Azərbaycan EA-nın 
həqiqi üzvü və birinci 
akademik-katib vəzifə-
sinə seçilmiş, 1946-cı ildə 
Azərbaycan Dövlət Uni-
versitetinin professoru 
elmi rütbəsi almışdır.

M.Qaşqay Britaniya, 
İrlandiya və Amerika 
Mineralogiya cəmiy-
yətlərinin həqiqi üzvü 
seçilmişdir. O, 1967-ci 
ildə sovet nümayəndə 
heyətinin tərkibində 
Paquoş Sülh Konfran-
sının işində iştirak et-
mişdir. Onun "Yeraltı 
sərvətlərin vəhşicəsinə 
istismarı haqqında" və 
"Ərəb şərqi və onun tə-
bii sərvətləri" mövzu-
larında etdiyi çıxışları 
o dövrün tərəqqipər-
vər dairələrində böyük 
marağa səbəb olmuş-
dur.
M.Qaşqayın Yer elmlə-
ri sahəsindəki xidmət-
ləri xaricdə geniş qeyd 
edilmişdir. Onun elmi 
əsərləri AFR, İngiltərə, 
İspaniya, Bolqarıstan, 
ABŞ, Yaponiya, Kana-
da və başqa ölkələr-
də çap olunmuş, adı 
görkəmli alim kimi bir 
çox ölkələrin ensik-
lopediya və məlumat 
kitablarına (“Kim kim-
dir” - Avstriya, “Kim 
kimdir” -  ABŞ, Çi-
kaqo) daxil edilmişdir.
Alim Azərbaycanın 
hidrokimyəvi rayon-
laşdırılmasının əsas 
prinsiplərini işləyib 
hazırlamış və respub-
likanın bütün ərazisi 
üzrə 5000 m-ə qədər 
dərinlik istiliyinin ya-
yılma qanunauyğun-
luqlarını əks etdirən 
orijinal “Azərbaycanın 
geotermik xəritəsi”ni 
tərtib etmişdir.
M.Qaşqayın "Zəylik 
yatağında alunitləş-
mə və kaolinləşmə", 
"Azərbaycanın əsas və 
ultrahəssas süxurları", 
"Azərbaycanın mine-
ral qaynaqları", "Tərtər 
çayının yuxarı axarı-
nın geologiyası", "Şuşa 
rayonunun geoloji-pet-

roqrafik xarakteristika-
sı, mineral qaynaqları 
və faydalı qazıntıları", 
"Listve-nitlər, onların 
genezisi və təsnifatı" 
və başqa fundamen-
tal əsərləri SSRİ-də və 
bir çox xarici ölkələr-
də yaxşı məlum idi. O, 
yeddicildlik "Azərbay-
can geologiyası" nəşri-
nin tərtibatçılarından 
biri olmuşdur.
Akademik M.Qaşqa-
yın rəhbərliyi altın-
da geologiya elminin 
müxtəlif istiqamətləri 
üzrə 60 nəmizədlik və 
10-dan çox doktorluq 
dissertasiyası müdafiə 
olunmuşdur.
M.Qaşqay keçmiş So-
vet İttifaqında Ümu-
mittifaq Mineralogiya 
Cəmiyyətinin fəxri və 
həqiqi, Lvov Geologiya 
Cəmiyyətinin, SSRİ EA 
Yer Elmləri Bölməsinin 
nəzdindəki Petroqra-
fiya Komitəsinin üzvü 
seçilmişdir. O, “Azər-
baycan sovet ensiklo-
pediyası” baş redaksi-
yasının, Terminologiya 
Komitəsinin, “Sovet 
geologiyası” və “Azər-
baycan SSR EA-nın 
Xəbərləri” (Yer elmləri 
seriyası) jurnallarının 
redaksiya heyətinin 
üzvü olmuşdur.
Görkəmli alim-geoloq 
Əməkdar elm xadimi 
adına layiq görülmüş-
dür. Tanınmış geoloq, 
geologiya-mineralogi-
ya elmləri doktoru, 
professor, Azərbaycan 
SSR EA-nın akademi-
ki, Əməkdar elm və 
texnika xadimi, Azər-
baycan SSR EA-nın 
akademik-katibi Mirəli 
Qaşqay 23 aprel 1977-
ci ildə Bakı şəhərində 
vəfat etmiş, Fəxri Xiya-
banda dəfn olunmuş-
dur.

Bu ilin yanvar-iyul ayları ər-
zində Azərbaycanın ixracı 9,1 
milyard ABŞ dolları olub.
Qeyri-neft sektoru üzrə isə 
1 milyard 35 milyon dollar 
dəyərində ixrac reallaşdırılıb. 
Qeyri-neft sektoru üzrə ixrac 
ötən ilin müvafiq dövrü ilə 
müqayisədə 8,6 faiz azalıb.
Cari ilin yanvar-iyul ayları 
ərzində Rusiyaya 418,6 mil-
yon, Türkiyəyə 205 milyon, 

İsveçrəyə 107,6 milyon, Gür-
cüstana 84,2 milyon və Çinə 
31,7 milyon dollar dəyərin-
də qeyri-neft sektoruna aid 
məhsul ixrac olunub. 2019-cu 
ilin müvafiq dövrü ilə müqa-
yisədə bu ilin ilk 7 ayı ərzin-
də Rusiyaya qeyri-neft ixracı 
5,7 faiz, İsveçrəyə 21,9 faiz və 
Çinə 60,9 faiz artıb.
Yanvar-iyul ayları ərzində 
ixrac edilən qeyri-neft sekto-

runa aid malların siyahısında 
isə pomidor (166,5 milyon 
dollar) birinci, qızıl (sikkə kə-
silməsində istifadə olunma-
yan, digər emal olunmamış 
formalarda 96,5 milyon dol-
lar) ikinci və pambıq mahlıcı 
(70,6 milyon dollar) üçüncü 
olub.
Ümumiyyətlə, bu ilin ilk 7 ayı 
ərzində meyvə-tərəvəz ixracı 
359,6 milyon, pambıq lifi ix-
racı 71,6 milyon, alüminium 
və ondan hazırlanan məmu-
latların ixracı 51,3 milyon, 
kimya sənayesi məhsulları-
nın ixracı 46,5 milyon, qara 
metallar və onlardan hazırla-
nan məmulatların ixracı 27,4 
milyon, pambıq ipliyi ixracı 
10,6 milyon, alkoqollu və al-
koqolsuz içkilərin ixracı 7,3 
milyon, şəkər ixracı 9,3 mil-
yon, bitki və heyvan mənşəli 
piylər və yağların ixracı 13,7 
milyon, çay ixracı 5,5 milyon 
dollar təşkil edib.

01 Sentyabr 2020-ci il tarixinə "Atabank" ASC, 
"Amrahbank" ASC, "NBC Bank" ASC və "AG-
Bank" ASC-nin əmanətçilərinə 499 milyon 764 
min 89 manat kompensasiya ödənilib. 
Bu barədə Əmanətlərin Sığortalanması Fon-
dundan (ADIF) məlumat verilib.
Kompensasiyaları 21 min 163 əmanətçi alıb.

Abşeron Logistika Mərkəzi 
fəaliyyətini beynəlxalq stan-
dartların tələblərinə uyğun 
olaraq davam etdirir.
Bu il ərzində Abşeron Logis-
tika Mərkəzi “Peşə Sağlam-
lığı və Əməyin Təhlükəsiz-
liyi İdarəetmə Sistemi” üzrə 

ISO 45001 və “Ətraf Mühiti 
İdarəetmə Sistemi” üzrə ISO 
14001 beynəlxalq standart-
ların tələbləri çərçivəsində 
daxili normativ bazanı daha 
da təkmilləşdirmiş, bütün 
fəaliyyət sahələri, əməyin 
mühafizəsi və təhlükəsizlik 

üzrə risklər, ətraf mühit as-
pektlərini qiymətləndirmiş, 
təsirlərin minimuma endiril-
məsi istiqamətində tədbirlər 
planı həyata keçirmişdir. Təh-
lükəsizlik tələblərinə uyğun 
olaraq yoxlama-nəzarət qra-
fikləri hazırlanmış və onların 
icrası təmin edilmişdir. İşçilə-
rin təhlükəsizlik tələbləri üzrə 
məlumatlılıq səviyyəsinin ar-
tırılması üçün nəzəri və təcrü-
bi təlimlər keçirilmişdir.
Böyük əməyin nəticəsi olaraq 
avqust ayında “TÜV Austria” 
beynəlxalq sertifikatlaşdırma 
təşkilatı tərəfindən keçirilmiş 
audit nəticəsində mərkəz ISO 
14001, ISO 45001 beynəlxalq 
sertifikatlara layiq görülüb.

Bu, 2018-ci ildə SOCAR AQŞ və 
Böyük Britaniya şirkətinin birgə 
müəssisəsi olaraq təsis edilən "Tu-
ran Qazma və Mühəndislik" şirkə-
tidir.
İki şirkət arasında əməkdaşlığı 
nəzərdə tutan saziş "Turan Qazma 
və Mühəndislik" birgə müəssisə-
sinin SAP xidmət sistemini, qu-
yuların satınalma fəaliyyətini, BP 
Qlobal Quyular Təşkilatının Azər-
baycanda anbar və anbar fəaliy-
yətini idarəetməni nəzərdə tutur. 
Şirkət bu fəaliyyət üçün əlavə ola-
raq 71 nəfəri işə götürüb, onlardan 

69-u Azərbaycan vətəndaşıdır.
Bundan əlavə, SOCAR AQŞ Tür-
kiyədə ‘’Duz Gölü yeraltı qaz an-
barının genişləndirilməsi’’ layihə-
si çərçivəsində 40 quyunun qazma 
işlərini də uğurla icra etməkdədir. 
Həmçinin, Xəzərdə 4 neft və qaz 
yatağında, dayaz sulu "Günəşli" 
yatağında yerləşən 7 və 11 saylı, 
"Ümid 1", “Qərbi Abşeron” yata-
ğının 10 saylı və ‘’Bulla’’ yatağının 
6 saylı özüllərində quyu tikintisi 
işlərini uğurla aparır.
SOCAR AQŞ şirkəti geologiya 
sahəsində də çox böyük nailiy-

yətlər əldə edib. Mürəkkəb geo-
loji struktura malik "Ümid" yata-
ğında qazma işlərinin uğurla və 
düzgün aparılması bunun sübu-
tudur. Müəssisə "Qərbi Abşeron" 
və "Günəşli" yataqlarında unikal 
geoloji və geofiziki işlər apararaq, 
yataqların tam potensiallarının 
aşkara çıxarılması istiqamətində 
zəngin məlumat bazası toplamış-
dır. Qeyd edək ki, SOCAR tarixin-
də ən dərin və yüksək debitli, 
faktiki dərinliyi 6 min 810 m olan 
quyununun  ("Ümid 1" platforma-
sında, 16 saylı") qazılması SOCAR  
AQŞ-nin adı ilə bağlıdır.  
SOCAR AQŞ 2019-cu ilin sent-
yabrında BMT-nin Qlobal Sazi-
şi üzrə Lider şirkət elan olunub. 
Həmçinin, API Spec Q2 Keyfiyyət 
İdarəetmə Sisteminin standartının 
tələblərinə uyğun sertifikat ilə təl-
tif olunmuş ilk və yeganə qazma 
müəssisəsidir. 
İndi şirkətdə əksəriyyəti azərbay-
canlı olmaqla 1200 əməkdaş çalı-
şır. 

Asiya İnkişaf Bankı (AİB) 2021-2023-cü illərdə 
Azərbaycana 780 milyon dollar məbləğində 
kredit ayırmağa hazırdır.
"Bank Direktorlar Şurasının Azərbaycan üçün 
təsdiq etdiyi üçillik biznes-plan çərçivəsində  
780 milyon dollar məbləğində vəsait ayırma-
ğa hazırdır", - deyə bankdan məlumat verilib.
Biznes-plana əsasən, AİB bu dövrdə Azərbay-
cana təhsil, irriqasiya, biznesə dəstək, iqtisadi 
islahatların dəstəklənməsi və dəmir yolları-
nın inkişafı layihələri üçün 5 kredit ayırmağa 
hazırdır.
Bununla yanaşı, 2021-ci ildə bank ölkə üçün 
85 milyon dollar, 2022-ci ildə 370 milyon dol-
lar, 2023-cü ildə 325 milyon dollar məbləğin-
də krediti ehtiyatda saxlayıb.
AİB 2021-2023-cü illərdə də Azərbaycana 4,5 
milyon dollar məbləğində texniki yardım 
göstərəcək. 

